
L an mil six cens vingt huict et le neufiesme jour
du moys de juing regnant nostre souverain prince louis
trectziesme de ce nom par la grace de dieu roy de france
et de navarre environ midy dans la parroisse de
bondigoux consulat de villemur dioceze bas montauban
sen(echau)cee de th(ou)l(ous)e & au devant une piece de terre couverte
de bled scize les led(it) bondigoux contenant troys
esminees ou environ confrontant avec le grand
chemin tandant dud(it) bondigoux au port de lescalere 
terre des hoirs de feu jean vernhes, terre des hoirs
de feu raymond maury dit petit et( )terre des hoirs
de feu noué pomies pardevant m(aîtr)e andrieu
bousquet pbre (lire : prêtre) ^° a compareu m(aîtr)e alexis tremoulheres
pbre et viquaire de villemur lequel luy a
dict et representé que messieurs les consulz dud(it)
villemur comme vrays patrons de la chappelle
fondee a( )l( )honneur saint jaques dans l( )egl(is)e saint
jean de lad(ite) ville par feu guiolles calvely vaquante
par le deces de feu m(aît)re barthelemy vernhes pbre
et recteur du lieu du born arrivé le cinquiesme du
courant, luy auroient conferé et accollé lad(ite)
chappelle de laquelle led(it) feu vernhes estoict le dernier
et( )paysible possesseur avec toutes ses apparten(ances) et deppendan(ces)
sans aucune reserva(ti)on ainsy que plus a plain resulte
de l( )instrumant de lad(ite) colla(ti)on receue par moy no(tai)re

royal soubz(sig)ne le septie(sme) du courant qu( )il luy exibe et
remect en main et parce que ne peult prandre la 

posse(ssi)on reelle et accoustumee dans lad(ite) eglize s(ain)t jean
pour icelle estre entierem(ent) desmolye et razee puis 
longues annees et que la piece de terre cy dessus limitee
et confrontee est et deppend de lad(ite) chappelle / a somme
et requis led(it) bousquet pbre le vouloir tout present(ement)
mettre en la reeelle actuelle et corporelle posse(ssi)on d icelle
chappelle apparten(ances) et deppendances par l( )entree et sortye
de lad(ite) piece suyvant led(it) instrumant de colla(ti)on sur quoy
[par] led(it) bousquet pbre lecture faicte prealablem(ent) dud(it)
instrumant de colla(ti)on a este respondu qu( )il offroit
satisfaire aux requi(siti)ons dud(it) m(aît)re alexis tremolieres
pbre et ce faizant à a l( )instant prins led(it) tremolieres
pbre par sa main dextre et( )icell(uy) mis en la reelle actuelle
et corporelle posse(ssi)on de lad(ite) chappelle dite de, guiolles, 
calvely appartenan(ces) et deppendan(ces) honneurs franchises
fruictz proffictz revenus et esmolumens d icelle par



l entree et( )sortye de la piece de terre cy dessus limittee
et confrontee en deppendant luy ayant en signe de ce
faict couper et arracher du bled croissant en icelle
& faict les autres formalités requizes necessaires
et accoustumees, de quoy led(it) s(ieu)r tremolieres pbre a( )requis
instrumant estre rettenu par moy d(it) not(air)e pour luy
servir ainsy qu( )il appartiendra par rai(son)s ce
qu'ay faict en presance de m(aîtr)e jaques py pbre
et viquaire de varennes anthoine gay fils de bernard
et( )jean maury dit cotte mailhal dud(it) bondigoux
dont lesd(its) py et gai se sont signes avec lesd(its)
tremolieres et( )bousquet pbres et moy d(it) no(tai)re led(it)
maury ne scait ^° recteur du lieu du born.

